
憶放鶴
维基文库 � 免费全文 � CC BY-SA 4.0

憶放鶴

作者：李紳　唐

本作品收錄於《全唐詩/卷481》和《過梅里》

〈頃年無錫閒居，里人獻鶴雛，余馴養之周歲，羽毛既成，見其宛頸長鳴，有煙霄之志，

開籠放之，一舉冲天，復迴翔，久之乃去。〉

羽毛似雪無瑕㸃，顧影秋池舞白雲。

閒整素儀三島近，迴飄清唳九霄聞。

好風順舉應摩日，逸翮將成一作「翔」莫戀羣。

凌勵坐看空碧外，更憐鳬鷺老江濆。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

